
Campiunadis da professiun en il Grischun
Alessandro Della Vedova vul scleriment davart la pussaivladad dad organisar ils «Worldskills»

� (anr/ac) La regenza grischuna vegn in-
cumbensada da sclerir las pussaivladads
dad organisar ils Campiunadis mundials
da professiun en il chantun Grischun
l’onn 2023. Per il deputà Alessandro Del-
la Vedova (pcd, Puschlav) ina pussaivla-
dad da far reclama per il sistem dual da la
scolaziun professiunala svizra. Dus mo-
tivs pledenta il deputà Della Vedova en sia
incumbensa inoltrada a chaschun da la ses-
siun dal december passà dal cussegl grond.
Ina incumbensa che pretenda scleriment
davart ina pussaivla candidatura dal Gri-
schun per ils Campiunadis mundials da
professiun. Ina giada fa il deputà attent al
grond success da la delegaziun svizra als
campiunadis passads. Gist al campiunadi da
quest onn ad Abu Dhabi haja la delegaziun
svizra gì success sco anc mai, scriva il depu-
tà en sia incumbensa. L’equipa naziunala
svizra haja gudagnà 20 medaglias, da quai
indesch dad aur. Cun quella racolta haja la
Svizra cuntanschì il segund plaz suenter la
China. Betg emblidà ha il deputà da far at-
tent a la medaglia dad aur surdada ad ina re-
preschentanta dal chantun Grischun. Della
Vedova e ses numerus cunsegnaders han fatg
attenta la regenza grischuna al sistem dual
da la scolaziun professiunala svizra che saja
in factur da success per l’economia svizra. In
sistem che vegnia promovì communabla-
main da la Svizra, dals chantuns e da l’eco-
nomia. Ils partenaris interprendian cunti-
nuadamain gronds sforzs da far enconu-
schenta la gronda muntada da la scolaziun
professiunala en la publicitad. In bun med
per quella campagna da reclama èn tenor
Della Vedova campiunadis da professiun sin
livel svizzer, europeic e mundial. Il deputà
menziuna las stentas da la fundaziun Swiss
Skills, da la confederaziun e dal chantun Ba-
silea-citad dad organisar ils Campiunadis

mundials da professiun l’onn 2021. Suenter
che la confederaziun haja desistì hajan las ul-
teriuras instituziuns retratg la candidatura.
La confederaziun haja argumentà cun me-
siras da spargn per desister sin ina contribu-
ziun da 30 milliuns francs per ils Campiu-
nadis mundials da professiun da l’onn 2021
a Basilea. Ella haja dentant fatg attent a la
pusseivladad da candidar per ils campiuna-
dis mundials da l’onn 2023.

Ina pussaivladad da sa preschentar
Alessandro Della Vedova e da l’opiniun che
l’explicaziun dal cussegl federal porschia

maun per ina nova candidatura. En quella
situaziun vesa il deputà la necessitad dal
chantun Grischun da ponderar ina atgna
candidatura per carmalar ils campiunadis
mundials en il Grischun. Sco segunda
prioritad vesa il deputà ina candidatura
communabla cun il chantun Son Gagl ed
il Principadi da Liechtenstein. Della Vedo-
va è persvadì che la Svizra ed il chantun
Grischun retschaivian la pussaivladad da sa
preschentar a l’entir mund sco impurtant
lieu economic e da scolaziun entras l’orga-
nisaziun dals Campiunadis mundials da
professiun. Impurtants gremis da la scola-

ziun e da la perscrutaziun svizra sajan s’en-
gaschads en favur da la candidatura. En sia
incumbensa menziuna Della Vedova il
dumber da 1300 participantas e partici-
pants che hajan represchentà 51 clamadas
ad Abu Dhabi. Durant l’emna dals cam-
piunadis hajan 100000 persunas visità la
concurrenza. Della Vedova manegia ch’il
chantun Grischun possedia la cumpetenza
dad organisar in tal event l’onn 2023 ed il
campiunadi porschia la pussaivladad da
sviluppar il concept d’alloschament tem-
porar e modular elavurà per la candidatu-
ra dals Gieus olimpics.

Il deputà Alessan-
dro Della Vedova 
(pcd, Puschlav) 
s’engascha per ina 
candidatura gri-
schuna per ils 
Campiunadis 
mundials da pro-
fessiun. FOTO R. CANAL

